
FIASKO - EINER DIESER TAGE 

De Oma setz am Kachelovve 
Op ehrem Sessel us de 60er Johr 

Strecknodel en d’r Hand 
Nix es wie et wor 

Et is janit su lang her 
Do wor sie noch nit allein 

Do hät d´r Opa ehr et Holz jebraht 
Un han et Draumscheff fahre sehn 

Dat es einer dieser Tage   
Wo de Zick dich spüre löss  

Wat se an Bildern dir jemolt hät  
Un dat do am levve bes 

Dat es einer dieser Tage 
Wo Do die Auge schleeß un wünschs 

Dat noh ener langen Naach 
Alles anders es 

De Plaatenadel drIEht sing Runde 
Un weck Erinnerunge noh un noh 

De Oma dräht ne Jang zoröck 
Un mäht die Auge janz fess zo  

Se denk zoröck an fröher 
Do wor sie noch nit allein 

Do soß der Opa ovends nevven ehr 
Un hät beim Strecke zogesinn 

Un wenn do denks et kütt noch schlimmer 
Dann sag ich dir Hür zo 

Hald an däm fest wat de häs 

Denn op eimol kütt der Opa ren 
Un säht Oma wat es loss 

Häs de widder schlääch jedräump


